Неделно планирање за петто одделение за периодот 

од 13.04.2020 до 16.04.2020 година
Македонски јазик:
· Интерпретација на бајка „Малата самовила“ стр.130

· Голема буква при пишување на празници стр.135

· Обработка на лектира „Бела Грива“ од Рене Гијо за (V1одд.) и 
„Мери Попинс“ за (V2одд.)
· Анализа на лик од лектирно дело-Опис на лик по избор
Математика: 
· Транслации -решавање проблеми

· Разлики помеѓу 2Д и 3Д форми

· Геометриски форми и мрежи

· 3Д форми и нивните мрежи

Општество: 
· Странците во РМ стр.82

· Проектна задача- ''Мојата средба со еден странец''
Ликовно образование:
· Сликање ''Велигденски празнувања''
Музичко образование:
· Обработка на песна по слух ''Голем ден Велигден''

· Слушање музика по избор на учениците
Физичко и здравствено образование
· Додавање и фаќање топка

· Игри со топка
Творештво
· Украсување на велигденски јајца
Работа со компјутери 
· Изработка на програми-цртање во paint
                Упатство за работа на учениците од V одделение

Предвидени содржини за периодот 13.04.2020 - 16.04.2020
Ученици, искористете го методот за самоучење, истражување, пребарување на интернет, експериментирање и следете ги насоките зададени од наставникот! Седете дома и слушајте ги родителите! 
Во тетратките пишувајте читливо, уредно и педантно за да можеме да видиме како сте работеле дома!
МАКЕДОНСКИ ЈАЗИК
1.Интерпретација на бајка ,,Малата самовила ''стр.130
Напишете наслов и датум во тетратка.
Задача: Ученици, внимателно читајте ја бајката, НО НЕ ЈА ЧИТАЈТЕ ЦЕЛА БАЈКА ОДЕДНАШ!  Кога ќе стигнете до прва пауза, отворете тетратка, препишете ги прашањата (во зелените правоаголничиња) и одговорете ги во тетратка. Потоа продолжете со читање на вториот дел од бајката. Под втора пауза има три прашања. Препишете ги и одговорете ги. Продолжете со читање. Кога ќе стигнете до трета пауза повторете ја постапката со прашањата. Потоа дочитајте ја бајката. Домашната е завршена! 
2. Голема буква при пишување на празници чие име е напишано со број страна 135.
Ученици, прочитајте ја внимателно лекцијата. Од порано знаеме дека имињата на празници се пишуваат со голема буква. Но денес ќе научиме дека името на празникот може да се запише со број и збор. 
Задача: Напиши наслов и датум. Препиши го правилото во делот ,,Заклучи сам″. Потоа напиши десет реченици во кои ќе употребиш имиња на празници, при што ќе примениш неколку празници чие име се пишува со бројка и неколку празници чие име се пишува само со збор. 

 Пр: 8 Септември е државен празник.

        Се ближи празникот Велигден.
3.Обработка на лектира
V1-  Бела Грива-Рене Гијо

V2-  Мери Попинс-Памела Линдон Траверс
Задача: 
· За учениците од V1: Да се сработи наставниот лист за лектирата Бела Грива кој е даден во прилог. 

· За учениците од V2: Да се сработи наставниот лист за лектирата Мери Попинс  кој е даден во прилог. 
4.Анализа на ликови од лектирно дело-Опис на лик
Задача: Во тетратката запиши наслов: Опис на лик од лектира. Изберете еден лик за кој ќе пишувате. Се сеќавате дека треба да внимавате на структурата на писмената вежба. Треба да има три дела: воведен дел, главен дел и заклучок. 

· Во воведниот дел пишувате општи податоци за ликот, кој бил тој, каде живеел итн. 

· Во главниот дел пишувате за надворешниот опис (како изгледал) и за внатрешен опис (негови карактеристики со објаснувања од лектирата).

· Во завршен дел пишувате зошто ми се допаѓа /не ми се допаѓа тој лик.
МАТЕМАТИКА
1. Tранслации -решавање проблеми
Наставен лист за Транслации (во прилог). Задачите од наставниот лист да се решат во тетратка. Доколку некој е во можност нека го испринта и нека работи на наставниот лист.
2. Разлики помеѓу 2Д и 3Д форми
Ученици учевме за 2Д и 3Д форми, потсете се и разгледајте во учебникот на страна 55 и 56. Во тетратка нацртајте неколку 2Д форми и именувајте ги, а потоа нацртајте неколку 3Д форми и исто така именувајте ги. Напишете која е разликата  помеѓу квадрат и квадар (објаснете).
3. Геометриски форми и мрежи
Во учебник на страна 121 да се разгледа примерот и во тетратка да се решат 1 и 2 задача. И од работна тетратка страна 69 да се прецрта и исече дадената мрежа и од неа да се состави коцка.
4. 3Д форми и нивните мрежи
Прочитај и проследи во учебникот на страна 122 и изработи мрежи и нивните форми според дадените задачи 1,2 и 3 - Правење коцка и квадар.
ОПШТЕСТВО
1.  Странците во РМ стр.82
Задача: Да се прочита лекцијата и да се направи план според следниов редослед:
            1.Странец е...
            2.Странство е...
            3.Причини за нивен престој...
2. Проектна задача- ''Мојата средба со еден странец'' 
Задача: Замисли дека разговараш со некој странец во нашата земја. Тој не знае ништо за нашата земја. Запознај го најпрво со главниот град. Раскажи нешто за Скопје. Наброј и други градови. Потоа раскажи за сите наши природни убавини: за езерата, реките, планините. Можеш да пишуваш и за традицијата, народниот фолклор, традиционалните македонски јадења. На крај раскажи за некое твое омилено место од татковината, некое место што ти оставило многу силен впечаток. Ќе видиш дека имаш многу знаења за твојата татковина!!!!
ЛИКОВНО ОБРАЗОВАНИЕ 
1. Сликање ''Велигденски празнувања''
Задача: Нацртај велигденско јајце и украси го по твоја желба. Можеш да работиш со што сакаш: темперни, фломастери, мрсни боички и сл. 
МУЗИЧКО ОБРАЗОВАНИЕ
1. Обработка на песна по слух ''Голем ден Велигден''
Песната се наоѓа на страна 88 во учебникот. Треба само да ја прочитате. 
Задача: Раскажи на лист како се бојадисуваат јајца.  Разговарај со мама или баба за велигденските обичаи. Ако сакаш можеш да сработиш  на компјутер.
 2. Слушање музика по избор на учениците.
ФИЗИЧКО И ЗДРАВСТВЕНО ОБРАЗОВАНИЕ
Задача: Секој ден треба да правите вежби за обликување на телото. Треба да престојувате на воздух и на сонце, но внимавајте на ограничувањата, поиграјте си во двор. Немој да одите на игралиште. Земете топка и  поиграјте сами или со некој член од семејството. 
ТВОРЕШТВО
1. Украсување на велигденски јајца
Задача: Потребно ти е едно сварено јајце кое ќе го украсиш по твоја желба, како што сакаш. 
РАБОТА СО КОМПЈУТЕРИ
Доколку имате програма paint, нацртај кошница со велигденски јајца.  Погледни го примеров и работи по твоја желба.  

E-mail :                  

